










  ՆԱԽԱԳԻԾ
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

---------------------2012 թվականի թիվ ----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1762-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

«Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան Հայաստանի Հանրապետության կառավարությունը որոշում է.

1. ՈՒժը կորցրած ճանաչել Հայաստանի Հանրապետության կառավարության 2010 թվականի դեկտեմբերի 23-ի թիվ 1762-Ն որոշման 1-ին կետի 2-րդ ենթակետի ա), գ) և դ) պարբերությունները: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ առողջապահության նախարար                   Հարություն Քուշկյան

ՀԻՄՆԱՎՈՐՈՒՄ
Հայաստանի Հանրապետության կառավարության 2010 թվականի դեկտեմբերի 23-ի N 1762-Ն որոշման մեջ փոփոխություն կատարելու մասին» ՀՀ կառավարության որոշման նախագծի
1. Իրավական ակտի անհրաժեշտությունը (նպատակը)

Պետության կողմից երաշխավորված անվճար բժշկական օգնության և սպասարկման տվյալ տարվա պայմանագրային գումարների հաշվարկման համար նախորդ տարվա ցուցանիշների կիրառում:

1.1. Կարգավորման հարաբերությունների ներկա վիճակը
Մինչև 2012 թվականը պետության կողմից երաշխավորված անվճար բժշկական օգնության և սպասարկման տվյալ տարվա պայմանագրային գումարների հաշվարկման համար հիմք են հանդիսացել նախորդ տարվա ցուցանիշները: Համաձայն ՀՀ կառավարության 2010 թվականի դեկտեմբերի 23-ի թիվ 1762-Ն որոշման 2012 թվականի հունվարի 1-ից պետության կողմից երաշխավորված անվճար բժշկական օգնության և սպասարկման տվյալ տարվա պայմանագրային գումարների և (կամ) սահմանափակված բյուջեի հաշվարկման համար, որպես նախորդ տարվա ցուցանիշներ, հիմք են ընդունվում տվյալ տարվա պետական պատվերի պայմանագրերին նախորդող երկրորդ տարվա ցուցանիշները: Մինչև 2012 թվականը պայմանագրային գործընթացը սկսվում էր տվյալ տարվա հունվար ամսին և պայմանագրերը կնքվում էին հիմնականում փետրվարի 1-ին: Նշված փոփոխությունը նպատակ ուներ պայմանագրային գործընթացը սկսել և ավարտել մինչև բյուջետային տարվա սկիզբը: 

2011 թվականին առողջապահական համակարգում իրականացվել են մի շարք բարեփոխումներ ուղղված երեխաների բժշկական օգնության բարելավմանը /որի իրականացման համար պետական ծախսերը նպատակային ավելացվեցին ավելի քան 3.0 մլրդ դրամ/, համավճարով փոխհատուցման մեխանիզմի ներդրումը: Երեխաների բուժօգնության մասով իրականացված բարեփոխումների արդյունքում բարձրացել է բուժօգնության մատչելիությունը և ավելացել է դիմելիությունը, որի արդյունքում երեխաների բուժօգնության դեպքերը 2011 թվականին ավելացել են ավելի քան 4.0 հազարով: Բացի դեպքերի աճից, տեղի են ունեցել նաև հիվանդների զգալի շարժ դեպի ավելի որակյալ բուժօգնություն մատուցող կազմակերպություններ: Համավճարի ներդրման արդյունքում հստակեցվեցին պետական պատվերի հիվանդությունների ու վիճակների ցանկերը և դրանց ձևակերպումները, որի արդյունքում միայն անհետաձգելի բուժօգնության ծրագրով 2011 դեպքերը 2010 թվականի համեմատ կրճատվեցին շուրջ 6.0 հազարով: Նշված միջոցառումների արդյունքները հաշվի են առնվել 2012 թվականի պետական բյուջեի ձևավորման ընթացքում:

2012 թվականի պայմանագրային գումարների հաշվարկման համար 2010 թվականի ցուցանիշները բազա ընդունելու պարագայում ամբողջությամբ հաշվի չեն առնվում 2011 թվականին իրակացված միջոցառումների արդյունքները: Բարեփոխումների շարունակականության ապահովման, արդյունավետության բարձրացման և տվյալ տարվա պայմանագրային գումարներում նախորդ տարվա բարեփոխումների արդյունքների կիրառման նպատակով, տվյալ տարվա պայմանագրային գումարները հաշվարկելիս անհրաժեշտություն է առաջանում հաշվի առնել նախորդ տարվա բուժված հիվանդների թվաքանակի, շարժի ցուցանիշները: 

1.2.
Առկա խնդիրների առաջարկվող լուծումները
Հարցի կանոնակարգման նպատակով առաջարկում ենք տվյալ տարվա պայմանագրային գումարները հաշվարկել մինչև 2012 թվականը գործող կարգով, այն է` նախորդ տարվա ցուցանիշների հիման վրա:

2.
Իրավական ակտի կիրառման դեպքում ակնկալվող արդյունքը
Առաջարկվող կարգով հնարավոր կլինի պետության կողմից երաշխավորված անվճար բժշկական օգնության և սպասարկման տվյալ տարվա պայմանագրային գումարների հաշվարկման համար հիմք ընդունել նախորդ տարվա ցուցանիշները, որոնք առավել օբեկտիվ են արտահայտում համակարգի ներկա գործունեությունը, իրականացված բարեփոխումները և դրա արդյունքում արձանագրված դրական տեղաշարժերը:

ՏԵՂԵԿԱՆՔ
Հայաստանի Հանրապետության կառավարության 2010 թվականի դեկտեմբերի 23-ի N 1762-Ն որոշման մեջ փոփոխություն կատարելու մասին» ՀՀ կառավարության որոշման նախագծի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

Տ Ե Ղ Ե Կ Ա Ն Ք

Հայաստանի Հանրապետության կառավարության 2010 թվականի դեկտեմբերի 23-ի N 1762-Ն որոշման մեջ փոփոխություն կատարելու մասին» ՀՀ կառավարության որոշման նախագծի առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին
Հայաստանի Հանրապետության կառավարության 2010 թվականի դեկտեմբերի 23-ի N 1762-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում այլ իրավական ակտերի ընդունման անհրաժեշտություն չկա:
ՀՀԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                          Հ.ՔՈՒՇԿՅԱՆ

Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2010 թվականի դեկտեմբերի 23-ի N 1762-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի
	Առարկության, առաջարկության հեղինակը (առարկության,առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարար
	Նախագծի 1-ին կետում բ) պարբերության փոխարեն նշել դ) պարբերությունը
	1. Առաջարկությունն ընդունվել է: Իրավական ակտի նախագծում կատարվել է համապատասխան փոփոխություն:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                     Հ.ՔՈւՇԿՅԱՆ










